
GOUVÈNÈ CUOMO ANONSE $1.4 MILYON DOLA NAN SIBVANSYON KONSÈVASYON LAND TRUST POU 

RANFÓSE TOURIS AK AKSÈ PIBLIK  

 

Sibvansyon yo ap ogmante yon $1.1 milyon dola adisyonèl nan kontribisyon prive ak sipò kominotè  

 

Gouvènè Andrew M. Cuomo jodia te anonse $1.4 milyon dola sibvansyon nan pwogram konsèvasyon 

patenarya 50 tè nan Eta. Reprezantan Depatman Konsèvasyon Anviwonman (DEC) ak Alyans te revele 

benefisyè yo nan yon evènman jodia nan Indian Ladder Farms nan Konte Albany kòm yon pati nan 

selebrasyon tout semèn Jounen Latè a. Sibvansyon yo, ki finanse atravè Fon Pwoteksyon Anviwonmantal 

(EPF), pral matche pa preske $1.1 milyon dola nan finansman prive ak lokal e li pral sipòte pwojè pou 

pwoteje tè agrikòl yo, amelyore aksè piblik ak opòtinite rekreyasyon, ak konsève espas ouvè yo.  

 

“Land trusts kontinye ap fè yon diferans nan kominote lokal yo, maksimize dola prive ak piblik pou 

pwoteje ak prezève resous natirèl eta nou an pou jenerasyon kap vini yo,” te deklare Gouvènè Cuomo. 

“Grasa patenarya tankou sa yo, New York ap itilize Fon Pwoteksyon Anviwonman pou bay sipò enpòtan 

pou anpil pwogram anviwonman ak espas ouvè, kap jenere revni, kreye travay, ak asire yon New York ki 

pi pwòp ak pi ansante.” 

 

“Patenarya DEC avèk land trusts enpòtan pou acheve bi konsèvasyon nou yo, e nap rete tann pou 

kontinye travay ansanm pou pwoteje ak amelyore anviwonman nou an,”te deklare Komisyonè 

Depatman Konsèvasyon Anviwonman Joe Martens. “Gouvènè Cuomo kontinye pou demontre angajman 

l nan anviwonman ak amelyore opòtinite rekreyasyon nan Eta New York. Bidjè ane sa a ap bay $9 milyon 

dola ogmantasyon pou Fon Pwoteksyon Anviwonman, sa ki pral ede sipòte travay land trusts Eta pou l 

jeran efikas ak valab tè yo pou jenerasyon kap vini yo.”  

 

Sibvansyon pwogram konsèvasyon patenarya, te administre pa DEC, pral ede pa land trust lokal yo 

soutni ak elaji kominote a ak inisyativ sansibilizasyon mèt tè yo ak devlope yon seri pwogram 

konsèvasyon, gouvènans ak edikasyon. Sibvansyon an pral avanse bi devlopman ekonomik rejyonal nan 

ranfòse patenarya avèk gouvènman lokal ak eta, ak avanse lokalman efò pou pwoteje tè agrikòl, 

amelyore aksè piblik ak opòtinite rekreyasyon, ak konsève tè prive priyoritè yo nan Plan Konsèvasyon 

Espas Ouvè Eta New York ak plan daksyon fòn eta. Land Trust yo pral egalman aplike fon sibvansyon pou 

prepare pou akreditayson, sipòte angajman land trust New York pou standa nasyonal rigoure ekselans 

òganizasyonèl. 

 

“Nou bat bravo pou Gouvènè Cuomo, Komisyonè Joe Martens ak Lejislati Eta New York pou sipò 

fòmidab yo sou inisyativ sa a ak pou ogmante EPF nan bidjè eta ane sa a. Anplizyè fwa nou wè kijan EPF 

ak pwogram konsèvasyon patenarya se envestisman a ba pri ki peye enterè enpòtan pou sante piblik, 

kominote lokal yo ak ekonomi New York,” te deklare Rand Wentworth, prezidan Alyans Land Trust.  

 

“Pwogram patenarya konsèvasyon te demontre siksè enpresyonan nan tout eta nan sipòte fidisi fonsye 

yo nan kominote lokal nou yo,” te deklare Seth McKee, prezidan Konsèy Konsiltatif Alyans Land Trust 

New York and direktè konsèvasyon tè pou Scenic Hudson. “Ansanm avèk finansman eta pou 

konsèvasyon tè ak pwoteksyon tè agrikòl yo, pwogram sa a ede pou pwoteje ak pran swen eritaj natirèl 

New York ak travay tè, ak kreye santye, konsève ak jaden kominotè. Li egalman benefisye ekonomi nou 

an, soti nan touris ak rekreyasyon anplennè pou agrikilti ak forè. Pwogram lan kontinye pou l yon modèl 

pou EPF paske li inifye objektif Plan Konsèvasyon Espas ouvè New York, satisfè bezwen ak dezi 

minisipalite lokal yo, ak pèmèt mèt tè prive yo ak land trusts yo atenn objektif yo,” li te ajoute. 

 

Senatè Mark Grisanti, prezidan Komite Konsèvasyon Anviwonman Sena, te deklare, “Mwen kontan ke 

nou te kapab garanti yon $9 milyon dola adisyonèl pou EPF ane sa a paske nou bezwen lajan sa pou 

sipòte travay gadyen anviwonmantal yo tankou Alyans Fidisi Fonsye (Alliance Land Trust). Pwogram 

sibvansyon konsèvasyon patenarya sa yo pral fè yon wout long nan pwoteje tè agrikòl yo nan 

devlopman ak bay Nouyòkè yo plis opòtinite rekreyasyon.” 

 

Senatè Cecilia Tkaczyk te deklare, “Land trusts ede prezève ak pwoteje espas ouvè, zòn senik, marekaj 

ak sit istorik yo toupatou nan eta. Sa a bon pou anviwonman nou an, men li te egalman bon pou 

ekonomi nou an, akoz de istwa New York, bote natirèl ak atraksyon rekreyasyon kap pote plizyè milye 

touris la chak ane.” 

 

Manm Asanble Robert Sweeney, prezidan Komite Konsèvasyon Anviwonman, te deklare, “Kòlèg mwen 

yo avèk mwen nan lejislati Eta te kontan pou ogmante finansman pou EPF nan bidjè eta ane sa a. EPF ap 

finansye yon varyete pwogram anviwonmantal enkli sibvansyon pou land trust ki nesesè anpil. Land 

trust jwe yon wòl enpòtan nan pwoteje ak prezève espas ouvè nan kominote nou yo. Mwen aplodi 

travay ajan teryen yo ap fè nan Long Island ak nan eta.” 

 

Manm Asanble Catherine Fahy te deklare, “Land trusts se yon egzanp fòmidab sou patenarya 

piblik/prive kap benefisye tout moun...pwopriyetè teryen, kominote lokal, ak anviwonman nou an 

pandan lap ogmante opòtinite pou touris ak rekreyasyon. Gouvènè Cuomo merite aplodisman pou 

vizyon avangadis li nan bay fon ki nesesè pou Fon Pwoteksyon Anviwonman ak asire ke efò konsèvasyon 

tè kontinye gen siksè nan Eta New York.” 

 

“Nenpòt sa nou ka fè pou pwoteje espas ouvè ak anviwonman nou an enpòtan,” te deklare Egzekitif 

Konte Albany Daniel P. McCoy. “Mèsi, Gouvènè Cuomo, paske li te kontinye ap montre angajman 

administrasyon li an pou fè patenarya avèk gouvènman lokal yo pandan nap kontinye efò nou pou fè 

Konte Albany vin konte ki pi vè nan Eta New York.” 

 

Prim sibvansyon varye ant $2,450 a $75,000 dola. Pami 50 sibvansyon land trust ki te akòde yo te 

genyen Mohawk Hudson Land Conservancy, Agricultural Stewardship Association, North Shore Land 

Alliance, Hudson Highlands Land Trust, Columbia Land Conservancy, Saratoga PLAN, Otsego Land Trust, 

Lake George Land Conservancy, Tug Hill Tomorrow Land Trust, Genesee Land Trust, Western New York 

Land Conservancy, Ducks Unlimited ak Open Space Institute.  

 

Pou yon rezime nan seri atribisyon sibvansyon yo ak anyè moun ki rekonpanse yo, tanpri klike la.  

 

Sibvansyon EPF finanse yo pral egalman sipòte pwogram santye iben ak jaden kominotè ki te administre 

pa Manhattan, Bronx ak Brooklyn-Queens Land Trusts nan Vil New York, ansanm avèk Kingston Land 

Trust, ak Grassroots Jaden Buffalo. 

 

$1.4 milyon dola te afekte pa rejyon ki annaprè yo: 

• Western New York /Finger Lakes/Southern Tier: 9 prim totalize $145,800 

• Central New York/Mohawk Valley: 2 prim totalize $78,050  

• Northern New York/Adirondacks: 11 prim totalize $307,700  

• Kapital Rejyon: 14 prim totalize $349,650  

• Hudson Valley: 22 prim totalize $425,300  

• Vil New York: 3 prim totalize $81,000  

• Long Island: 1 prim totalize $30,000 

 

Depi entwodiksyon pwogram lan nan 2002, Pwogram Konsèvasyon Patenarya te atribye plis pase 570 

sibvansyon ki totalize $9.5 milyon dola nan fon EPF a 85 diferan òganizasyon land trust nan eta. 

Envestisman eta te ogmante plis pase $11 milyon dola nan finansman adisyonèl ki soti nan kominote 

lokal ak donatè prive yo. Alyans Trust Land administre Pwogram Konsèvasyon Patenarya an 

kowòdinasyon avèk DEC. 

 

Rechèch resan yo te souliye kijan envestisman New York nan konsèvasyon tè ak ranfòse valè tè yo, 

sipòte biznis lokal yo, ekonomize lajan kontribyab yo ak pwoteje sante piblik.  

 

Sibvansyon EPF ki te anonse jodia pral sipòte efò lokal ki kontribye sibstansyèlman a rejyon Hudson 

Valley $800 milyon dola sektè agrikilti ak $4.3 bilyon dola ekonomi touris nan ede pou konsève tè agrikòl 

ki pi pwodiktif nan eta ak elaji aksè piblik a santye ak lòt zòn rekreyasyon popilè yo. Daprè Asosyasyon 

Endistri Anplennè, rekreyasyon anplennè nan New York sipòte dirèkteman 305,000 djòb nan eta, jenere 

$15 bilyon dola nan salè ak revni taks.  

 

Yon etid ki te fèt nan ane 2011 pa Trust for Public Land te jwenn ke chak dola envestisman ki soti nan 

Fon Pwoteksyon Anviwonman New York jenere $7 an total benefis ekonomik nan touris, redwi depans 

gouvènman ak sante piblik.  

 

Ou kapab jwenn yon kat ak yon lis konplè sou benefisyè sibvansyon 2014 la. 

### 

 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


